
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ 2014Թ. ՄԱՅԻՍԻ 29-Ի ՊԱՅՄԱՆԱԳՐՈՒՄ (ԵԱՏՄ ԸՆԴՀԱՆՈՒՐ ԷԼԵԿՏՐԱԷՆԵՐԳԵՏԻԿԱԿԱՆ ՇՈՒԿԱՅԻ ՁԵՎԱՎՈՐՄԱՆ ՄԱՍՈՎ) ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ

«Եվրասիական տնտեսական միության մասին 2014թ. մայիսի 29-ի պայմանագրում (ԵԱՏՄ ընդհանուր էլեկտրաէներգետիկական շուկայի ձևավորման մասով) փոփոխություններ կատարելու մասին» արձանագրության նախագիծը մշակվել է «Եվրասիական տնտեսական միության մասին» 2014թ. մայիսի 29-ի պայմանագրի 81-րդ հոդվածին համապատասխան, որով սահմանում են Միության ընդհանուր էլեկտրաէներգետիկական շուկայի ձևավորման, գործունեության և զարգացման իրավական հիմքերը: Այն նպատակ ունի բարձրացնել անդամ պետությունների էներգետիկ անվտանգությունը, Եվրասիական տնտեսական միությունում ձևավորել իրավական տիրույթ, որը հնարավորություն կտա ապահովել բարեխիղճ մրցակցություն, պայմաններ կստեղծի էլեկտրաէներգետիկայի բնագավառում անդամ պետությունների տնտեսությունների արդյունավետության և մրցունակության բարձրացման համար, կամրապնդի հետագա տնտեսական փոխշահավետ և իրավահավասար համագործակցությունը:
Արձանագրության նախագծով սահմանում են ԵԱՏՄ ընդհանուր էլեկտրաէներգետիկական շուկայի ձևավորման, գործունեության և զարգացման փուլերը, կանոնները, շուկայի սուբյեկտները և մասնակիցները, էլեկտրական էներգիայի առևտրի իրականացման եղանակները և այլ գործառույթներ:
Արձանագրության ստորագրումը համապատասխանում է «Եվրասիական տնտեսական միության մասին» 2014թ. մայիսի 29-ի պայմանագրի 115-րդ հոդվածին, որի համաձայն՝ Պայմանագրում կարող են կատարվել փոփոխություններ և լրացումներ, որոնք ձևակերպվում են առանձին արձանագրություններով և կազմում են Պայմանագրի անբաժանելի մասը:
Արձանագրության նախագիծը հավանության է արժանացել ԵԱՏՀ խորհրդի կողմից ս.թ. ապրիլի 29-ի թիվ 16 կարգադրությամբ:
Ելնելով վերոգրյալից՝ էներգետիկ ենթակառուցվածքների և բնական պաշարների նախարարությունը Միջազգային պայմանագրերի մասին ՀՀ օրենքի 7-րդ հոդվածի հիմքով նպատակահարմար է համարում Արձանագրության ստորագրումը:
